
	1. ՀՀ  արդարադատության նախարարություն
	16.08.2024թ.

	
	N 10.2/32733-2024

	1. [bookmark: _GoBack]Նախագծի նախաբանում հղում է տրված Հայաստանի Հանրապետության կառավարության 2017 թվականի մայիսի 4-ի N 526-Ն որոշման 1-ին կետով հաստատված գնումների գործընթացի կազմակերպման կարգի 3-րդ և 57-րդ կետերին, ինչպես նաև «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասին: Այս առումով հարկ է նկատի ունենալ, որ  նշված իրավական ակտերը չեն հանդիսանում ներկայացված նախագծի ընդունման իրավական հիմք՝ հետևյալ հիմնավորումներով. Հայաստանի Հանրապետության կառավարության 2017 թվականի մայիսի 4-ի N526-Ն որոշումը ենթաօրենսդրական նորմատիվ իրավական ակտ է և նույն իրավաբանական ուժն ունի ինչ Նախագծով նախատեսվող իրավական ակտը, վերջինս չի հանդիսանում օրենսդրական ակտ և չի կարող ենթաօրենսդրական նորմատիվ իրավական ակտի ընդունման հիմք հանդիսանալ՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթները, որոնց համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Ինչ վերաբերում է Նախագծի նախաբանում հղում կատարված մեկ այլ իրավական նորմի՝ «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասին, ապա պետք է նկատել, որ վերջինս նույնպես չի պարունակում այնպիսի լիազորող նորմ, որը կարող է Նախագծի ընդունման համար իրավական հիմք հանդիսանալ: Տվյալ դեպքում, ստացվում է, որ Նախագծի նախաբանում բացակայում են այն ուղղակի լիազորող նորմերի նշումները, որոնց հիման վրա և որոնց իրականացումն ապահովելու նպատակով՝ Հայաստանի Հանրապետության Կառավարությունը կարող է լիազորվել գնման պայմանագրերում փոփոխություններ կատարելու թույլտվություն տալու: Հետևապես, գտնում ենք, որ Նախագծի նախաբանն անհրաժեշտ է վերանայել և հստակ ու որոշակի նշել օրենքով սահմանված այն իրավական հիմքը, որը կբխի Սահմանադրության և «Նորմատիվ իրավական ակտերի մասին» օրենքի վերոնշյալ պահանջներից:

	Ընդունվել է,
կատարվել են համապատասխան փոփոխություններ













	2. Բացի այդ, պետք է նկատել, որ Նախագծով առաջարկվող փոփոխության արդյունքում նախատեսվում է արդեն իսկ կնքված պայմանագրերում սահմանել նոր պայմաններ՝ այդպիսով նաև պարտադրելով, որ Նախագծով նախատեսված որոշման  ընդունումից հետո դրանից բխող փոփոխություններն արտացոլվեն արդեն իսկ կնքված պայմանագրերում՝ դրանց շուրջ համապատասխան համաձայնագրեր կնքելու միջոցով: Նշվածից ստացվում է, որ Կառավարության որոշման շրջանակում պայմանագրի կողմին նոր պայմաններ են պարտադրվում, ինչի նախատեսումը պետք է դիտարկել Քաղաքացիական օրենսդրության սկզբունքների և պայմանագրի կնքմանը վերաբերող բոլոր պահանջների համատեքստում: Այսպես՝ Քաղաքացիական օրենսգրքի (այսուհետ՝ Օրենսգիրք) 3-րդ հոդվածի 2-րդ մասի համաձայն` քաղաքացիները և իրավաբանական անձինք քաղաքացիական իրավունքները ձեռք են բերում ու իրականացնում իրենց կամքով և ի շահ իրենց: Նրանք ազատ են պայմանագրի հիման վրա սահմանելու իրենց իրավունքները և պարտականությունները, որոշելու պայմանագրի` օրենսդրությանը չհակասող ցանկացած պայման:
Օրենսգրքի 5-րդ հոդվածի համաձայն՝ Քաղաքացիական օրենսդրության ակտերը և այլ իրավական ակտերը հետադարձ ուժ չունեն ու կիրառվում են ուժի մեջ մտնելուց հետո ծագած հարաբերությունների նկատմամբ: Օրենսգրքի 437-րդ հոդվածի 4-րդ մասի համաձայն՝ պայմանագրի պայմանները որոշվում են կողմերի հայեցողությամբ, բացի այն դեպքերից, երբ համապատասխան պայմանի բովանդակությունը սահմանված է օրենքով կամ այլ իրավական ակտերով (հոդված 438): Պետք է նկատել նաև, որ Նախագծին կից ներկայացված Հավելվածի ուսումնասիրությունից պարզ դարձավ, որ Քաղաքաշինության կոմիտեի և Հավելվածում նշված կազմակերպությունների միջև 2020-2023թթ. ընթացքում արդեն իսկ կնքվել են համապատասխան պայմանագրեր, որոնք սակայն Նախագծին կից ներկայացված չեն, հետևաբար հնարավոր չէ համեմատել պայմանագրերում առկա նախկին պայմանները և նոր առաջարկվող դրույթները: Այնուամենայնիվ, պետք է հաշվի առնել, որ նշված կազմակերպությունները քննարկվող պայմանագրերը կնքելիս չեն կանխատեսել, որ տեղի է ունենալու դրույթների նման բնույթի փոփոխություններ և ողջամիտ ակնկալիք են ունեցել, որ արդեն իսկ կնքված պայմանագրերով սահմանված աշխատանքների կատարման համար նախատեսված ժամկետների խախտման դեպքում առաջանալու են այն հետևանքները, որոնք  սահմանվել են պայմանագրերը կնքելիս, իսկ Նախագծով առաջարկվող փոփոխությունների արդյունքում նշված կազմակերպությունների համար նախատեսվում են նոր հետևանքներ, որոնք վերջիններս չէին կարող ենթադրել, որպեսզի իրենց վարքագիծը համապատասխանեցնեին նոր առաջարկվող դրույթներին: Ամփոփելով վերոգրյալը, գտնում ենք, որ նշված հիմնավորման համատեքստում խնդրահարույց է Նախագծով սահմանվող նոր պայմանների տարածումը 2020-2023թթ. ընթացքում կնքված պայմանագրերի նկատմամբ:

	Ընդունվել է ի գիտություն, 
Պայմանագրերում նախատեսվող փոփոխությունները չունեն պարտադրող բնույթ, գրավոր առաջարկները ստացվել են  կապալառու կազմակերպությունների կողմից։  
Բոլոր պայմանագրերը օրենքով սահմանված կարգով հրապարակված են պայմանագրերի կառավարման էլեկտրոնային համակարգում /ppcm/։
Առաջարկվող Նախագծի կարգավորումները  կապալառու կազմակերպությունների համար ունեն բարելավվող դրույթ և Պայմանագրերում կատարվող փոփոխությունները կատարվելու են համաձայնագրերի կնքման միջոցով։

	2․ ՀՀ կրթության, գիտության, մշակույթի և սպորտի նախարարություն
	15․08․2024թ

	
	N 01/35/24799-2024

	Դիտողություններ և առաջարկություններ չկան
	

	3․ ՀՀ առողջապահության նախարարություն
	15․08․2024թ

	
	ԼՆ/06.1/24541-2024

	Դիտողություններ և առաջարկություններ չկան
	

	4․ ՀՀ աշխատանքի և սոցիալական հարցերի նախարարություն
	11․09․2024թ

	
	ՆՄ/ԳԽ/28397-2024

	Առաջարկում ենք հանել նախագծի 5-րդ կետը՝ հիմք ընդունելով «Նորմատիվ իրավական ակտերի մասին» օրենքի 23-րդ հոդված 6-րդ մասը:
	Ընդունվել է,
կատարվել է համապատասխան փոփոխություն

	5․ ՀՀ ֆինանսների նախարարություն
	09․09․2024թ

	
	01/26/18513-2024

	Ուսումնասիրելով ՀՀ փոխվարչապետի 14/08/2024թ. թիվ 03.1/03.62/27905-2024 և 26/08/2024թ. թիվ 03.1/03.62/29223-2024 հանձնարարականներով ներկայացված ՀՀ կառավարության որոշման նախագիծը և հաշվի առնելով ս/թ օգոստոսի 28-ին ժամը        16:00-ին հեռավար եղանակով կազմակերպված քննարկման արդյունքները, հայտնում ենք հետևյալը.
նկատի ունենալով, որ նախագծի հաստատման պարագայում կարող է ստեղծվել մի իրավիճակ, երբ կապալառուն կներկայացնի կատարողականներ և դրանց դիմաց կիրականացվեն վճարումներ առանց տույժերի հաշվանցման, սակայն հետագա որևէ փուլում աշխատանքները կդադարեցվեն և չհաշվանցված տույժերը ՀՀ պետական բյուջե վերադարձնելը հնարավոր կլինի միայն դատական կարգով, ուստի ռիսկերը նվազեցնելու նպատակով առաջարկում ենք քննարկել հետևյալ մոտեցումները՝
նախատեսել, որ տույժերը հաշվարկվում և պակասեցվում են վճարվող գումարներից, սակայն եթե կապալառուն պայմանագրով նախատեսված վերջնաժամկետում ապահովում է աշխատանքների ամբողջական կատարումը, ապա հաշվարկված տույժի գումարները վճարվում են, կամ՝
հաշվարկված տույժերը չեն պակասեցվում վճարվող գումարներից, պայմանով, որ նախագծի հաստատման օրվա դրությամբ հաշվարկված տույժերի գումարի չափով կապալառուն ներկայացնում է բանկային երաշխիք՝ աշխատանքները սահմանված վերջնաժամկետում չավարտելու դեպքում գումարների վերադարձման համար:
Միաժամանակ առաջարկում ենք նախագծի հավելվածում նշել նաև ներկա պահին հաշվարկված և չհաշվանցված տույժերի չափերը:
	Ընդունվել է,
կատարվել են համապատասխան փոփոխություններ


	6․ ՀՀ ֆինանսների նախարարություն
	16․09․2024թ

	
	01/26/19290-2024

	- նախագծի նախաբանում «57-րդ կետի» բառերը փոխարինել «57 և 57.1 կետերի» բառերով.

	Ընդունվել է,
կատարվել են համապատասխան փոփոխություններ

	- 1-ին կետի 1-ին և 2-րդ ենթակետերը շարադրել հետևյալ խմբագրությամբ՝ 
«1) հաշվարկված (հաշվարկվող) տույժերը պակասեցվում են կատարողականների դիմաց կապալառուին վճարվող գումարներից, պայմանով, որ սույն որոշման հավելվածում նշված վերջնաժամկետի պահպանման դեպքում պահված տույժերը վճարվում են: Կապալառուի կողմից սույն որոշման հավելվածում նշված վերջնաժամկետը չպահպանելու դեպքում պահված տույժի գումարները վերադարձվում են Հայաստանի Հանրապետության պետական բյուջե, որպես կատարողականների դիմաց վճարված գումարներից հաշվանցված միջոցներ.
2) հաշվարկված (հաշվարկվող) տույժերը չեն պակասեցվում կատարողականների դիմաց կապալառուին վճարվող գումարներից, եթե կապալառուն ներկայացնում է այդ գումարի չափով բանկային երաշխիք: Բանկային երաշխիքը պետք է լինի անհետկանչելի և ուժի մեջ լինի սույն որոշման հավելվածում նշված վերջնաժամկետը լրանալու օրվանից հաշված երեսուն աշխատանքային օր:».
	Ընդունվել է,
կատարվել են համապատասխան փոփոխություններ

	- խմբագրել հավելվածը, նախատեսելով, որ աշխատանքների կատարման համար սահմանվող իրատեսական վերջնաժամկետը համընկնում է նախագծի 2-րդ կետում նշված աշխատանքներն ընդունող հանձնաժողովի կողմից ակտի հաստատման օրվա հետ:
	Ընդունվել է ի գիտություն

	5․ ՀՀ վարչապետի աշխատակազմ,  իրավաբանական վարչություն

	18․09․2024թ

	
	02/16.5/31825-2024

	-  Նախագծի նախաբանում նշված ՀՀ կառավարության 2017 թվականի մայիսի 4-ի թիվ 526-Ն որոշման N 1 հավելվածի 57-րդ կետը, համաձայն որի՝  պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը, չի կարող լիազորող նորմ դիտարկվել սույն որոշման ընդունման համար, քանի որ հիմնավորման մեջ այդպիսի որևէ հանգամանք վկայակոչված չէ: 

	Ընդունվել է,
Նախագծի հմնավորումը լրամշակվել է

	· Նախագծի 4-րդ կետի համաձայն՝ սույն որոշման դրույթները տարածվում են 2024 թվականի հուլիսի 10-ից հետո կոմիտեի կողմից ընդունված կատարողականից պահված տույժերին։ Սակայն հիմնավորման մեջ բավարար չափով պարզաբանված չէ, թե ինչով է պայմանավորված  նախագծին հետադարձ ուժ տալը, որի պարագայում նախագծի 2-րդ կետի իրավաչափությունը հնարավոր չէ գնահատել:
	Ընդունվել է,
Կցված է համապատասխան տեղեկանք

	· Միևնույն ժամանակ 5-րդ կետով նախատեսված ուժի մեջ մտնելու ժամկետը համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 6-րդ մասին՝ հաշվի առնելով նախագծի անհատական բնույթը:
	Ընդունվել է,
կատարվել են համապատասխան փոփոխություններ

	5․ ՀՀ վարչապետի աշխատակազմ, տարածքային զարգացման և շրջակա միջավայրի հարցերի վարչություն


	18․09․2024թ

	
	02/16.5/31825-2024

	-  Նախագծով, ի թիվս այլնի, նաև առաջարկվում է Արենի համայնքի Չիվա բնակավայրի մոդուլային դպրոցի կառուցման գնման պայմանագրերում փոփոխություններ կատարել (հավելվածի 17-րդ կետ), համաձայն որի՝ նախատեսվում է թույլատրել Քաղաքաշինության կոմիտեին շինարարական աշխատանքների կատարման պետական գնման պայմանագում նախատեսված աշխատանքների կատարման ժամկետը խախտելու դեպքում կապալառուի նկատմամբ հաշվարկվող տույժերի  համար պայմանագրով սահմանել մեղմացնող պայմանները: Մինչդեռ, հարկ է նշել, որ Վարչապետի կողմից 2024թ-ի սեպտեմբերի 4-ին ՀՀ Վայոց ձորի մարզ կատարած այցի շրջանակներում ներկայացված՝ ՀՀ Վայոց ձորի մարզպետի աշխատակազմի 2023 թվականի գործունեության արդյունքների վերաբերյալ Վ/121-2024 արձանագրության 5.5-րդ կետով Քաղաքաշինության կոմիտեի նախագահին հանձնարարվել է՝ Արենի համայնքի Չիվա բնակավայրի մոդուլային դպրոցի կառուցումն իրականացնող շինարարական կազմակերպության հետ պայմանագրի լուծման և կազմակերպության նկատմամբ կիրառված պատասխանատվության խիստ միջոցների վերաբերյալ համապատասխան տեղեկատվություն ներկայացնել Վարչապետի աշխատակազմ: 
Արդյունքում, մեր գնահատմամբ նախագիծը վերոնշյալ հանձնարարականի տիրույթում խնդրահարույց է և լրացուցիչ պարզաբանման անհրաժեշտություն ունի 
	Ընդունվել է,
հավելվածում կատարվել են համապատասխան փոփոխություններ /հանվել է  Արենի համայնքի Չիվա բնակավայրի մոդուլային դպրոցը/  



